
«НАУРЫЗ МЕЙРАМЫ – РУХАНИ БІРІГУ, 
БЕЙБІТШІЛІК ПЕН ТАТУ КӨРШІЛІК МЕРЕКЕСІ» 
атты дөңгелек үстел
БАСПАСӨЗ РЕЛИЗІ

Ш.Ш. Уәлиханов атындағы Тарих және этнология институты мен ҚР БҒМ ҒК «Ғылым ордасы» ШЖҚ РМК-мен бірлесе ұйымдастыруымен «Наурыз мейрамы – рухани бірігу, бейбітшілік пен тату көршілік мерекесі» атты дөңгелек үстел өткізеді. 
Қазақ халқының көне дәстүрлерінің бірі саналатын жыл сайынғы Наурыз мейрамы наурыз айының 21-нен 22-не ауысқан түн – көктемгі күн тоғысуына тұспа-тұс келеді. Наурыз мейрамын тек түркі халықтары ғана емес, иран тілді халықтар да атап өтеді. Парсы тілінен аударғанда «Наурыз» немесе «Новруз» сөзі жаңа күн (ежелгі иран сөзінен «ноу» – жаңа және «роуз» – күн) деген мағынаны білдіреді, яғни астрономиялық күнтізбе бойынша жаңа жылдың басталуын білдіреді.
Қазақтар үшін бұл мереке көктемгі жаңару, өркендеу және жаңа өмір бастауының символы болып табылады. Ежелгі наным-сенімдерге сәйкес, бұл күні салттық және дәстүрлі тағамдарға толы бай мерекелік дастарқан отбасы мен бүкіл әулетті жыл бойына сарқылмас береке мен сәттіліктердің кепілі деп саналады. 
Кеңес үкіметі орнағанға дейін бұл мейрамға «Ұлыстың ұлы күні» атауы беріліп, қазақтар арасында кең көлемде тойланатын. 1926 жылдан бастап КСРО-да коммунистер бұл халықтық мерекені діни және реакциялық сипатқа ие деп танып, атап өтуге тыйым салынды. Қазақстанда аталмыш мерекені атап өту – 1988 жылы Қазақ КСР Мәдениет министрі Ө. Жәнібековтің бастамасымен қайта жанданды. 2009 жылдан бастап Қазақстан Республикасында Наурыз мейрамы қатарынан 3 күн бойы тойланады.
Дөңгелек үстел мақсаты – түркі және басқа да халықтардың рухани мұрасы мен қонақжайлық дәстүрлерін, отбасылық құндылықтарды сақтау, бейбітшілік философиясы негізінде Қазақстан халықтарының бірлігін, тату көршілік және өзара түсіністік қарым-қатынастарын нығайту, мерекенің идеялық мазмұны шеңберінде барлық соғыстар мен жанжалдарды тоқтату, қазақстандық патриотизм мен этносаралық келісімді дамыту.
Міндеттері:
· түркі және иран тілді халықтарда Наурыз мейрамын тойлау ерекшеліктері, мейрамның тарихи қайнар көздері мен кеңес заманындағы бұл мерекенің тарихы, Ө. Жәнібековтің бастамасымен қайта құру кезеңінде халықтық дәстүрді жаңғырту, тәуелсіз Қазақстанда мерекелік дәстүрді одан әрі дамыту туралы ғылыми зерттеулерді жандандыру; 
·  21-нен 22 наурызға қараған түні күн мен түннің теңелетіндігіне байланысты, қазақ халқы мен басқа да халықтардың халық күнтізбесі мен хронологиясы саласындағы зерттеулерді талдау;
· Наурыз мерекесінің тарихына қатысты отандық және шетелдік тарихшы – ғалымдардың, мәдениеттанушылардың, философтардың ғылыми зерттеулерінің негізгі нәтижелерін жинақтау және талқылау;
·  Халық арасында «Ұлыстың ұлы күні» («Великий день народа»)деп аталатын Наурыз мейрамымен байланысты халық дәстүрлерін, әдет-ғұрыптарын зерделеу үшін Қазақстанның әртүрлі өңірлері бойынша кешенді дала экспедицияларын өткізу қажеттілігі;
· қазіргі қазақтардың, түріктердің, қырғыздардың, парсылардың және басқа да халықтардың әдет-ғұрып ерекшеліктеріне салыстырмалы талдау жүргізу;
· пәнаралық зерттеулерді, соның ішінде шетелдік ғалымдармен зерттеулерді жандандыру;
· бейбітшілік, тату көршілік және өзара түсіністік философиясы негізінде Қазақстан халқының бірлігін нығайту;
· қазақстандық патриотизм мен этносаралық келісімді дамыту.
Баяндамалардың негізгі бағыттары:
·  Наурыз мейрамының тарихи бастаулары;
·  Рухани жаңғыру, Наурыз мейрамы мен отбасылық құндылықтарды қайта жаңғырту;
· Наурыз мейрамының жөн-жоралғылары мен дәстүрлері;
·  Наурыз және қоғамның заманауи сұраныстары: әлем философиясы және тату көршілік бағыты; 
Конференция тілдері: қазақ және орыс тілдері.
[bookmark: _Hlk85706639]Қатысу нысаны: Офлайн және ZOOM платформасы арқылы онлайн-режимде (идентификатор – 869 8503 9568, кіру коды: 830976).
https://us02web.zoom.us/j/86985039568?pwd=bkxDV2tiaThwVytTUTV3UGtFZ0ViZz09 
Конференцияға қатысуға ғалымдар, студенттер, магистранттар, докторанттар және 35 жасқа дейінгі жас ғалымдар, сондай-ақ БАҚ өкілдері шақырылады.
Іс-шараның жұмыс регламенті: Сағ. 11.00-де.
Мекенжайы: 050100 Алматы қ., Шевченко к-сі, 28. «Ғылым ордасы» (Орталық ғылыми кітапхананың кіші конференц-залы, 3-қабат).
Байланыс телефоны: 8(727) 272-67-19, 261-01-33; факс: 8 (727) 261-67-19; Абдулина Ақсұңқар Тұрсынқызы – директордың қоғаммен байланыс жөніндегі орынбасары; моб.: +7 777 312 20 36; Тілеубаев Шамек Баянұлы – директордың ғылыми жұмыстар бойынша орынбасары; моб.: +7 707 208 92 43. 
E-mail: kazhistory@bk.ru.

